
सोमवार, 3 अप्रैल, 2017/13 चैत्र, 1939 (शक)
राष्‍ट्रीय राजमार्गों पर आपातकालीन रूप से विमान उतारने की सुविधाओं के लिए आईएमजी 
3621. श्री माजीद मेमन:  

क्या सड़क परिवहन और राजमार्ग मंत्री यह बताने की कृपा करेंगे कि: 

(क) क्‍या सरकार सभी मुख्‍य राष्‍ट्रीय राजमार्गों के गलियारों के किनारे-किनारे आपातकालीन रूप से विमान उतारने की सुविधा विकसित करने के उद्देश्‍य को हासिल करने के लिए अंतर-मंत्रालयीन समन्‍वय समूह (आईएमजी) गठित करने वाली है;  

(ख) कौन-कौन से मंत्रालय आईएमजी का हिस्‍सा होंगे; और
(ग) अब तक देश के विभिन्‍न भागों में कितने सड़क खंडों को चिन्‍हित किया गया है जिनका प्रयोग हवाई पट्टियों के रूप में भी किया जा सकेगा और जो दुर्गम स्‍थानों पर संपर्क सुविधा उपलब्ध कराएगी? 

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) एवं (ख):  यह मंत्रालय मुख्‍यत: राष्‍ट्रीय राजमार्गों के विकास व अनुरक्षण के लिए उत्‍तरदायी है । आपातकालीन स्‍थितियों के दौरान वायुयान के संचालनों के लिए राष्‍ट्रीय राजमार्गों के कुछ खंडों का उपयोग करने के तौर-तरीकों को अंतिम रूप देने के उद्देश्‍य से इस मंत्रालय, रक्षा मंत्रालय और भारतीय वायु सेना का एक अंतर-मंत्रालयीय समन्‍वय समूह गठित करने का निर्णय लिया गया है ।

(ग):  अभी तक, तेरह खंडों का अस्‍थायी रूप में अभिनिर्धारण किया गया है । इनमें से, ग्‍यारह खंड राष्‍ट्रीय राजमार्गों पर अवस्‍थित हैं तथा शेष दो खंड राज्‍यीय सड़कों पर अवस्‍थित हैं ।

